
TIJORAT BANKLARIDA 
ICHKI AUDIT FAOLIYATINI 
RIVOJLANTIRISHNING 
AHAMIYATI

Yoʻldashov Adham Tavboyevich
Bank-Moliya akademiyasi magistri

Annotatsiya: Ushbu maqola tijorat banklarida ichki audit faoliyatini rivojlantirishning ahamiyatini oʻrganishga bagʻish-
langan. Maqolada ichki audit tizimining asosiy funksiyalari, uning bank boshqaruvidagi oʻrni va rivojlanish tendensiyalari 
tahlil qilinadi. Shuningdek, maqolada ichki audit jarayonlarini takomillashtirish boʻyicha tavsiyalar berildi va zamonaviy 
texnologiyalarning ichki audit faoliyatiga taʼsiri koʻrib chiqildi. Tadqiqot natijalari shuni koʻrsatadiki, ichki audit tizimining 
doimiy ravishda rivojlantirilishi banklarning raqobatbardoshligini oshirishda va mijozlar ishonchini mustahkamlashda katta 
ahamiyatga ega.

Kalit sо’zlar: ichki audit, tijorat banklari, moliyaviy xavflar, operatsion samaradorlik, audit tizimi, bank boshqaruvi, raqobat-
bardoshlik, mijozlar ishonchi, zamonaviy texnologiyalar, moliyaviy barqarorlik.
Abstract: This article is devoted to the study of the importance of developing internal audit activities in commercial banks. 
The article analyzes the main functions of the internal audit system, its role in bank management and development trends. 
The article also gave recommendations for improving internal audit processes and considered the impact of modern 
technologies on internal audit activities. The results of the research show that the continuous development of the internal 
audit system is of great importance in increasing the competitiveness of banks and strengthening the trust of clients.

Key words: internal audit, commercial banks, financial risks, operational efficiency, audit system, banking governance, 
competitiveness, customer confidence, modern technologies, financial stability.
Аннотация: Данная статья посвящена исследованию важности развития деятельности внутреннего аудита в ком-
мерческих банках. В статье анализируются основные функции системы внутреннего аудита, ее роль в управлении 
банком и тенденции развития. Также в статье даны рекомендации по совершенствованию процессов внутреннего 
аудита и рассмотрено влияние современных технологий на деятельность внутреннего аудита. Результаты иссле-
дования показывают, что постоянное развитие системы внутреннего аудита имеет большое значение в повы-
шении конкурентоспособности банков и укреплении доверия клиентов.

Ключевые слова: внутренний аудит, коммерческие банки, финансовые риски, операционная эффективность, 
система аудита, банковское управление, конкурентоспособность, доверие клиентов, современные технологии, 
финансовая устойчивость. 

K I R I S H 
Bozor munosabatlarining shakllanishi sharoitida korxonalar faoliyati toʻgʻrisida ishonchli axborotlariga 

boʻlgan ehtiyoj tobora ortib bormoqda. Korxonalar faoliyati toʻgʻrisidagi maʼlumotlar ularning buxgalteriya (moli-
yaviy) hisobotlarida aks yettiriladi. Ushbu hisobotlardan foydalanish taʼsischilar, aksiyadorlar, soliq organlari, 
banklar, etkazib beruvchilar hamda boshqa yuridik va jismoniy shaxslarga korxonaning joriy moliyaviy holatini, 
uning faoliyati samaradorligini va rivojlanish istiqbollarini baholash imkonini beradi. Shunday ekan, tadbirkorlik 
subyektlari tomonidan taqdim etilayotgan maʼlumotlar ishonchli, xolis va amaldagi qonunchilikka mos boʻlishi 
zarur. Audit bunday maʼlumotni olishga yordam beradi.

Mamlakatimizda moliyaviy sektorning barqarorligi va rivojlanishi uchun tijorat banklarining oʻrni katta 
ahamiyat kasb etadi. Bank tizimining barqarorligi va ishonchliligi uchun ichki audit faoliyatining rivojlanishi zarur. 
Audit mustaqil moliyaviy nazorat boʻlib, uning maqsadi tadbirkorlik subyektlarining buxgalteriya (moliyaviy) 
hisobotlarining ishonchliligini va moliyaviy (xoʻjalik) muomalalarining amaldagi qonunchilikka muvofiqligini 
aniqlashdan iborat. Shuni taʼkidlash kerakki, audit nafaqat kompaniyaning moliyaviy hisobotlarining ishonchli-
ligini tekshirishni, balki balanslarni, auditorlar tomonidan amalga oshiriladigan moliyaviy hisobotlarni tekshirishni 
va xoʻjalik faoliyatini takomillashtirish boʻyicha takliflarni ishlab chiqishni ham oʻz ichiga oladi.

Tijorat banklari faoliyatida ichki auditorlik tekshiruvini tashkil qilishning nazariy va uslubiy asoslarini oʻr-
ganish masalalari koʻpchilik iqtisodchi olimlar hamda mutaxassislarning e’tiborida boʻlgan. Jumladan, rossiyalik 
olim Kochinev (2004) banklarda audit oʻtkazishda audit jarayonini rejalashtirishga alohida e’tibor qaratgan boʻlib, 
uning fikriga koʻra “audit jarayonini rejalashtirish umumiy maqsadga erishish uchun harakatlarning yigʻindisi 
boʻlib, asosiy maqsadga erishish uchun tekshiruv strategiyasini va taktikasini tanlash, tekshiruv turi, hajmi va 
harakatlar ketma-ketligini ta’minlashdir”.

Slaveniyalik olim Ion-Bogdan Dumitrescu (2004): “Ichki audit mustaqil va maslahat beruvchi faoliyat boʻlib 
tashkilot faoliyatini yaxshilaydi. Bu tashkilot maqsadiga tizimli, intizomli yondashuv orqali erishishga, risklarni 
baholashga va tashkilot samaradorligini oshirishga yordam beradi” deya ta’rif bergan boʻlsa, Iordaniya davla-
tining ilmiy tadqiqotchisi Arsha Amaushning (2017) fikricha, “Ichki audit vataftish komissiyasi rolining ahami-
yati har qanday bankda institutsional boshqaruv tizimining muhim ustunlaridan biri sifatida ta’kidlanishi kerak. 
Banklarda audit oʻtkazish favqulodda ehtiyojdir, chunki har qanday muammo yuz bersa, koʻplab ishchilar va 
milliy iqtisodiyotga ham salbiy ta’sir koʻrsatishi mumkin. Institutsional boshqaruv kontseptsiyalari, shu jumladan 
Markaziy bank rahbariyati taftish komissiyasini ilmiy va amaliy tajribaga ega boʻlgan mustaqil va ketma-ket 
direktorlar kengashining a’zolaridan iborat boʻlishi kerak”.

Shuningdek, xorijlik olimlar Defliz, Jenik, OʻReyli hamda Xirshlarning (1997) ta’riflashicha, “banklarda ichki 
nazorat tizimini tekshirish natijasida auditor tomonidan amalga oshirilgan operatsiyalarning haqqoniyligini va 
uni amalga oshirish jarayonida yuzaga kelishi mumkin boʻlgan kamchiliklarni moliyaviy hujjatlarda aniqlanishi 
imkoniga mumkinligiga baho berishdan iboratdir”. 

Mamlakatimiz olimlaridan Sh.Abdullaeva, N.Karimov, T.Qoraliev, I.Murugova, K.Navroʻzova,  
S.Norqobilov, Abdusalomova O., X.Rahimova va ilmiy ishlarida oʻz ifodasini topgan. Xususan, mahalliy olimlarimiz  
M.L.Yadgarova, R.B.Qurbonovlarning fikricha, bank auditi auditning muhim boʻlimi boʻlib, mustaqil nazorat  
qi luv chi subyekt sifatida bank tomonidan berilayotgan moliyaviy axborotlaming haqiqiyligini tasdiqlaydi. Undan 
kutilayotgan maqsad bank faoliyatining barcha qirralari boʻyicha faktlami yig‘ish va baholash, hisobotlami 
tekshirish, ulaming me’yoriy hujjatlarga mos ravishda bajarilgan yoki bajarilmaganligini tekshirishdan iborat  
(Yadgarova, Qurbonov,2019).

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qoʻllaniladigan usul lardan 

foydalanildi. Tijorat banklarida ichki audit faoliyatini rivojlantirishning ahamiyatini oʻrganishda umumiylikdan indi-
viduallikka va aksincha tartibda deduksion yoki induksion usullardan foydalanish samara bersa, abstrakt-man-
tiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot 
usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usul-
larini keng foydalanildi.

T A H L I L  V A  N A T I J A L A R
Ichki audit – bu tashkilot ichida amalga oshiriladigan mustaqil va obyektiv kafolat va maslahat beruvchi 

faoliyat boʻlib, tashkilotning ish faoliyatini takomillashtirishga qaratilgan. Ichki auditning asosiy vazifasi bankning 
moliyaviy holatini, ichki nazorat tizimini va ish jarayonlarini tekshirish orqali xavflarni aniqlash va kamaytirishdir. 
Ichki audit faoliyati oʻzining qator vazifalariga ega. Bular quyidagilar:

• bankning moliyaviy hisobotlarini tekshirish va baholash;
• ichki nazorat tizimining samaradorligini baholash;
• bank faoliyatidagi xavflarni aniqlash va boshqarish;
• bankning amaldagi qonun hujjatlari va ichki qoidalariga rioya etishni nazorat qilish;
• tashkilotning samaradorligini oshirish.
Oʻzbekiston Respublikasining 2021-yil 25-fevraldagi “Auditorlik faoliyati toʻgʻrisida”gi OʻRQ-677-son Qo nu-

nining qabul qilinishi, auditorlik faoliyatini tartibga solishda hijjatlarni unifikatsiyalab va tizimlashtirib yagona 
normativ – hujjatning shakllanishiga sabab boʻldi. Qonunda quyidagi tushunchalar mavjud: 

*Auditorlik tashkiloti – auditorlik tekshiruvlarini oʻtkazish va turdosh xizmatlar koʻrsatish boʻyicha auditorlik 
faoliyatini amalga oshiruvchi tijorat tashkiloti;

* Renking – auditorlik tashkilotlarining faoliyatini tavsiflovchi, muayyan koʻrsatkichlar boʻyicha guruhlarga 
ajratilgan auditorlik tashkilotlarining tartibga solingan roʻyxatlarini shakllantirish; 

* Auditorlik tashkilotlarining reyestri va auditorlar va boshqa tushunchalar. 
Belgilanishicha, auditorlik faoliyati audit, sifat nazorati, tahliliy tekshiruvlar, ishonchni ta’minlaydigan top-

shiriqlar, turdosh xizmatlarning xalqaro sifatlari asosida amalga oshiriladi. Standartlar Xalqaro buxgalterlar 

federatsiyasining Audit va ishonchni ta’minlaydigan topshiriqlarning xalqaro standartlari boʻyicha kengashi 
tomonidan e’lon qilinadi. Auditning xalqaro standartlarini mamlakatimiz  hududida qoʻllash uchun ularni tan 
olish tartibi Oʻzbekiston Respublikasi Vazirlar Mahkamasi tomonidan belgilanadi. Auditorlik sohasidagi davlat 
siyosatining asosiy yoʻnalishlari hamda Vazirlar Mahkamasi, Moliya vazirligi, MBning auditorlik faoliyati sohasi-
dagi vakolatlari belgilandi.[1]

Bugungi kunda ichki audit faoliyatining rivojlanishi, bir qator ahamiyatli jihatlarni oʻz ichiga olmoqda. Xu-
su san, xavflarni boshqarish – ichki audit faoliyati bankdagi moliyaviy va operatsion xavflarni aniqlash va bosh-
qarish imkonini beradi. Bu esa bankning barqarorligini taʼminlaydi. Ishonchni oshirish – bank mijozlarining va 
investorlarning ishonchini oshiradi. Ichki audit orqali bankning moliyaviy holati va operatsiyalari haqida aniq va 
ishonchli maʼlumotlar taqdim etiladi. Samaradorlikni oshirish – ichki audit bankning operatsion samaradorligini 
oshiribgina qolmasdan, balki uning natijalari asosida bank faoliyatioda yuzaga kelayotgan kamchiliklar aniqla-
nadi va ularni qanday qilib bartaraf etish boʻyicha tavsiyalar beriladi. Qonunchilikka rioya etish – ichki audit 
bankning amoldagi qonun hujjatlariga rioya qilishni taʼminlaydi. Bu esa bankning yuridik xavflarini kamaytiradi. 

Ichki audit faoliyatining samaradorligini oshirish uchun quyidagi yoʻllar taklif etiladi:
• malakali kadrlarga boʻlgan talab: ichki auditorlarning malakasini oshirish va ularni doimiy qayta tayyor-

lash kurslarida oʻqitish; 
• axborot texnologiyalaridan foydalanish: ichki audit jarayonlariga zamonaviy axborot texnolagiyalarini 

joriy etish orqali audit jarayonlarini avtomatlashtirish;
• mustaqillik va obyektivlik holatlari: ichki auditorlarning mustaqilligini taʼminlash va ular faoliyatini tashqi 

bosimlardan himoya qilish; 
• tashqi ekspertlar bilan oʻzaro hamkorlik: zarur boʻlganda tashqi auditorlar va ekspertlar bilan hamkorlik 

qilish orqali ichki auditning sifatini oshirish. 
Har qanday biznes faoliyatida – moliyaviy xavflar va ularni boshqarish kabi muhim masalalar mavjud 

boʻladi. Moliyaviy xavflar – bu moliyaviy operatsiyalar bilan bog‘liq boʻlgan noaniqliklar va yoʻqotish ehtimollari. 
Bu xavflar tijorat banklari faoliyatining ajralmas qismidir va ularni boshqarish moliyaviy barqarorlikni ta’minlash 
uchun muhimdir. Quyida asosiy moliyaviy xavflarning ba’zi koʻrinishlari keltirilgan:

• kredit xavfi: Bu bank qarzdor tomonidan kredit majburiyatlarining bajarilmaslik xavfi. Bank qarzdorga 
kredit berib, qarzdor kreditni qaytarolmasa, bank zarar koʻradi.

• likvidlik xavfi: Bankning qisqa muddatli majburiyatlarini bajarishda moliyaviy resurslarning yetishmasligi 
xavfi. Bu xavf bankning likvid aktivlarining yetarli boʻlmasligi natijasida paydo boʻladi.

• foiz stavkasi xavfi: Bozor foiz stavkalarining oʻzgarishi bank aktivlari va passivlarining qiymatiga ta’sir 
qilishi xavfi. Bu bankning foiz daromadlari va foiz xarajatlariga ta’sir qiladi.

• valyuta xavfi: Valyuta kurslarining oʻzgarishi bankning xorijiy valyutadagi aktivlari va passivlariga ta’sir 
qilishi xavfi.

• operatsion xavf: Bankning ichki tizimlari, jarayonlari yoki xodimlari bilan bog‘liq boʻlgan xavf. Bu xavf, 
shuningdek, texnologik nosozliklar yoki xodimlarning xatolaridan kelib chiqishi mumkin.

• bozor xavfi: Bozor sharoitlari (masalan, narxlar, foiz stavkalari, valyuta kurslari) ning oʻzgarishi bilan 
bog‘liq xavf. Bu xavf moliyaviy bozorlarning oʻzgarishidan bankning investitsiya portfeliga ta’sir qilishi 
mumkin.

Moliyaviy xavflarni boshqarish pulni yoʻqotish xavfini kamaytirishi, shuningdek, kompaniyalar omon qo lish-
larini, qarzlarini toʻlashlarini va yomon kunlarni tejashlarini ta’minlashni xohlashadi. Buning uchun xatarlarni 
boshqarish juda muhimdir.[2] 

Moliyaviy xavflarni boshqarish quyidagi bosqichlarda amalga oshiriladi:
Diversifikatsiya: Bankning investitsiya portfelini diversifikatsiya qilish orqali xavflarni kamaytirish. 
Xedjing: Moliyaviy instrumentlardan foydalanib, xavflarni kamaytirish (masalan, valyuta xedjlash yoki foiz 

stavkalari derivativlari).
Ichki nazorat tizimlari: Bankning ichki nazorat tizimlarini mustahkamlash va samarali audit jarayonlarini 

amalga oshirish.
Risklarni monitoring qilish: Doimiy ravishda moliyaviy xavflarni monitoring qilish va zaruriy choralarni 

koʻrish.
Kredit siyosati: Mijozlarga kredit berish jarayonida ehtiyotkorlik siyosatini yuritish va kredit qobiliyatini 

chuqur tahlil qilish. 
Tijorat banklari bozor iqtisodiyotining muhim tarkibiy qismi boʻlib, ularning muvaffaqiyati va barqarorligi 

koʻplab omillarga bog‘liq. Bulardan biri bank boshqaruvi boʻlib, u tijorat banklarining boshqaruvi moliyaviy tash-
kilotlarning samarali faoliyat yuritishini ta’minlovchi asosiy omildir. Boshqaruvning asosiy vazifasi strategik 

1 www.norma.uz.Axborot – huquqiy portal. (Ma’lumot26.02.2021 yidagi “Xalq soʻzi” gazetasidan olindi).
2 Tijorat moliyaviy xavfi (gozetim.com)

korxonaning uzoq muddatli rivojlanishiga ta’sir qiladi. Ushbu jarayonda zamonaviy boshqaruv tizimlari, ya’ni 
koʻp qirrali boshqaruv tizimi va kompleks boshqaruv tizimi, shuningdek, axborot texnologiyalari va statistik mod-
ellardan foydalaniladi. Bank boshqaruvining muvaffaqiyati koʻp jihatdan rahbariyatning malakasi va tajribasiga 
bog‘liqdir.[3]

Raqobatbardoshlik tijorat banklarining bozor sharoitida muvaffaqiyatli faoliyat yuritishi uchun muhim ahami-
yatga ega. Raqobatbardoshlik darajasi bankning bozorda oʻz oʻrnini saqlab qolish va kengaytirish qobiliyatini 
belgilaydi. Bu, asosan, mahsulot va xizmatlarning sifatiga, narx siyosatiga va mijozlarga xizmat koʻrsatish dara-
jasiga bog‘liqdir. Banklar innovatsion mahsulotlar va xizmatlarni taklif qilish orqali raqobatbardoshligini oshirishi 
mumkin. Shuningdek, marketing strategiyalari va brend imidjini yaratish ham muhim rol oʻynaydi.

 Mijozlar ishonchi bankning muvaffaqiyati uchun hal qiluvchi omildir. Ishonch mijozlar va bank oʻrtasi-
dagi munosabatlarning mustahkamligi va barqarorligini ta’minlaydi. Mijozlar ishonchini shakllantirish uchun 
banklar shaffoflik, axborot xavfsizligi, xizmat sifatini yaxshilash va mijozlarga individual yondashish kabi omil-
larga e’tibor berishlari lozim. Mijozlarning qoniqish darajasi va ishonchi oʻrganilib, ularning ehtiyojlarini qondirish 
uchun strategiyalar ishlab chiqilishi zarur.[4] 

Zamonaviy texnologiyalar banklarning samaradorligini oshirish va mijozlarga xizmat koʻrsatish sifatini yax-
shilash uchun keng qoʻllaniladi. Axborot texnologiyalari, xususan, internet-banking, mobil banking va fintech 
innovatsiyalari bank xizmatlarini osonlashtiradi va tezlashtiradi. Texnologik yechimlar banklar uchun xarajatlarni 
kamaytirish va xizmatlarning sifatini oshirish imkonini beradi. Shuningdek, texnologiyalar orqali banklar risklarni 
boshqarish va operatsion samaradorlikni oshirish imkoniga ega boʻladi.[5]

Moliyaviy barqarorlik tijorat banklarining uzoq muddatli muvaffaqiyatini ta’minlovchi muhim omildir. 
Bankning moliyaviy barqarorligi uning aktivlari va passivlari oʻrtasidagi muvozanatni, likvidlik va kapital yetar-
liligini ta’minlash bilan bog‘liqdir. Moliyaviy barqarorlikni ta’minlash uchun banklar risklarni boshqarish, ichki 
nazorat tizimlarini mustahkamlash va regulyatorlar talablariga rioya qilishlari zarur. Barqarorlik bankka mijozlar 
va investorlarning ishonchini oshiradi va uzoq muddatli rivojlanishni ta’minlaydi.

X U L O S A  V A  T A K L I F L A R
Yuqoridagi fikrlar tahlil qilinib, shunday xulosa chiqarish mumkin.Tijorat banklari bozor iqtisodiyotida muhim 

rol oʻynab, ularning muvaffaqiyati koʻplab omillarga bog‘liq. Samarali boshqaruv, raqobatbardoshlik, mijozlar 
ishonchi, zamonaviy texnologiyalar va moliyaviy barqarorlik bankning uzoq muddatli muvaffaqiyatini ta’minlash 
uchun muhim ahamiyatga ega. Ushbu omillarni chuqur oʻrganish va ularga asoslangan strategiyalarni ishlab 
chiqish tijorat banklariga bozor sharoitida raqobatbardosh boʻlish va rivojlanishda yordam beradi. 

Xulosa oʻrnida shuni aytish mumkinki, ichki auditni takomillashtirish uchun, tijorat banklari quyidagi jara-
yonlarni amalga oshirishlari mumkin:

1.Ichki auditning obyektivligini ta’minlash: Ichki auditning obyektivligi va ishonchli boʻlishi uchun, uning 
muvofiqligini ta’minlash uchun auditorlar va ichki nazoratchilar tomonidan faol ishlanishi kerak. Audit tashkilot-
larining mustaqillik va maslahat berish huquqlarini saqlash juda muhimdir.

2.Ichki nazorat va monitoring tizimini kuchaytirish: Banklar ichki nazorat va monitoring tizimlarini kuchay-
tirish, ichki nazorat xizmatlarining faoliyatini kuzatib borish, risklarni identifikatsiya qilish va ularni boshqarish 
uchun muvofiqlikni ta’minlashga yordam beradi.

3.Ichki nazorat va monitoring jarayonlarini avtomatlashtirish: Tijorat banklari ichki nazorat va monitoring 
jarayonlarini avtomatlashtirish orqali xavfsizlikni oshirish, risklarni boshqarish va muvofiqlik darajasini oshirish-
lari mumkin.

4.Ichki auditorlarning sertifikatlangan mutaxassisligini ta’minlash: Ichki auditorlar sertifikatlangan mutaxas-
sislar boʻlishi kerak, ularning ichki auditni sifatli va samarali amalga oshirishlari uchun zarur bilim va koʻnikma-
larga ega boʻlishi muhimdir.

5.Ichki auditning natijalariga oid ma’lumotlarni koʻrsatish: Ichki auditning natijalariga oid ma’lumotlarni 
bankning rahbariyati bilan boʻlishish, ularning takomillashtirilishi uchun zarur tavsiyalarni berish juda muhimdir.

Bu jarayonlar tijorat banklarida ichki auditni takomillashtirish uchun muhim boʻlib, bankning samaradorligini 
oshirish, xavfsizlikni ta’minlash va qonunchilikni saqlashga yordam beradi.

